ՀԻՄՆԱՎՈՐՈՒՄ
«Անշարժ գույք հետ վերցնելու և ամրացնելու մասին» Հայաստանի Հանրապետության կառավարության որոշման ընդունման անհրաժեշտության մասին
Տեղեկացնում ենք, որ Երևան քաղաքի Գ. Նժդեհի փողոց N 20 հասցեում գտնվող շենքը չի օգտագործվել ՀՀ պետական վերահսկողական ծառայության (այսուհետ՝ Ծառայություն) կողմից և, որ 2023թ. բյուջեով Ծառայությանը «1203. Պետական վերահսկողական ծառայություններ» ծրագրի «31003. Պետական վերահսկողական ծառայության շենքային պայմանների ապահովում» միջոցառմամբ Գ. Նժդեհի փողոց N 20 հասցեում գտնվող վարչական շենքի կապիտալ վերանորոգման նպատակով հատկացված 546,093.9 հազ. դրամը ՀՀ կառավարության 2023թ. նոյեմբերի 9-ի N 1955-Ն որոշմամբ ուղղվել է ՀՀ կառավարության պահուստային ֆոնդ՝ հաշվի առնելով, որ նշված միջոցառման գծով գնման պահանջը կասեցվել է:
Ելնելով վերոգրյալից ՀՀ վարչապետի աշխատակազմի 2023 թվականի հունիսի 6-ի N 02/12.21/19063-2023 գրությամբ առաջարկվել էր քննարկել նշված շենքի օգտագործման հնարավոր տարբերակները, ինչի արդյունքում Ծառայության ղեկավարի 2023 թվականի հունիսի 16-ի N Ե/1238-23 գրությամբ ՀՀ տարածքային  կառավարման և ենթակառուցվածքների նախարարին առաջարկվել է Նժդեհի փողոց N 20 հասցեում գտնվող շենքը այլ պետական մարմիններին տրամադրելու վերաբերյալ մի քանի տարբերակներ:
Հաշվի առնելով վերոգրյալը, ինչպես նաև քննարկվող անշարժ գույքը ՀՀ հանրային ծառայությունները կարգավորող հանձնաժողովին ամրացնելու վերաբերյալ վերջինիս համաձայնությունը՝ ՀՀ տարածքային  կառավարման և ենթակառուցվածքների նախարարության պետական գույքի կառավարման կոմիտեի այսուհետ՝ Կոմիտե) կողմից մշակվել էր «Անշարժ գույք հետ վերցնելու և ամրացնելու մասին» Հայաստանի Հանրապետության կառավարության որոշման նախագիծ, սակայն հաշվի առնելով 15 ապրիլի 2024 թվականի ֆինանսատնտեսական նախարարական կոմիտեի նիստի N ԿԱ/118-2024 արձանագրության Օրակարգային հարցերի քննարկումը բաժնի 9-րդ կետի պահանջը և Ծառայության գրությունը, ներկայումս որոշվել է Գ. Նժդեհի փողոց N 20 հասցեում գտնվող  անշարժ գույքը հետ վերցնել Ծառայությունից և ժամանակավոր ամրացնել Կոմիտեին` մինչև վերոնշյալ գույքը այլ համապատասխան մարմնին հանձնելու վերաբերյալ որոշման կայացումը։
«Անշարժ գույք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում նախատեսվում է ծախսերի ավելացում՝ պայմանավորված շենքի վերակառուցման անհրաժեշտությամբ:
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարման դրույթներից։



